
᭚᭜᭚ᬧᬸᬧᬸᬄᬲᬶᬦᭀᬫ᭄᭚᭜᭚ᬳᬤᬚᬦᬶᬓᬘᬭᬶᬢ᭞ᬧᬦ᭄ᬤᬸᬤᭀᬂᬲᬸᬩᬗᬯᬶᬓᭀᬦᬶᬦ᭄᭞ᬧᬗ᭄ᬭᬱᬦᬾᬧᬢᬶᬓᭀᬦᭀᬮ᭄᭞ᬢ᭄ᬯᬭᬦᬯᬂᬩ᭄ᬦᭂᬄᬧ᭄ᬮᬶᬄ᭞ᬧᬮᬶᬂᬤᬤᬶᬫᬗ᭄ᬕᬸᬭᬶᬢ᭄᭞ᬮᬶᬗ᭄ᬕᬶᬄᬳᬶᬤ

ᬳᬶᬤᬾᬯᬵᬕᬸᬂ᭞ᬢᬶᬕᬫᬯᬗᬸᬦ᭄ᬓᬵᬃᬬ᭄ᬬᬩᬵᬮᬶᬕ᭄ᬬᬵᬗ᭄ᬕᭀᬚ᭄ᬦᬂᬕᬸᬫᬶ᭞ᬲᬫᬶᬭᬯᬸᬄᬚᬕᬢ᭄ᬩᬵᬮᬶᬦᬾᬫᬗᬬᬄ᭟ᬳᬗ᭄ᬳᬶᬂᬚᬯᬦᬶᬂᬢᬩᬦᬦ᭄᭞ᬳᬦᬓ᭄ᬤ᭄ᬫᭂᬦ᭄ᬫᬦᬶᬤᭀᬗᬶᬦ᭄᭞ᬳᬯᬓ᭄ᬫᬸᬮᬲᭂᬦ᭄ᬤᬶᬦ᭄ᬧ

ᬯᭀᬦ᭄᭞ᬗᬶᬭᬶᬂᬲᬓᬶᬂᬫᬚᬧᬳᬶᬢ᭄᭞ᬫᬓ᭄ᬭᬡᬩᬸᬓᬚᬦᬶ᭞ᬗ᭄ᬮᬄᬧᬜ᭄ᬚᬓ᭄ᬮᬶᬯᬢᬸᬳᬕᬸᬂ᭞᭠ᬦ᭄ᬢᭀᬤᬶᬚᬚ᭄ᬫᬓ᭄ᬕᭀᬕᭀ᭞ᬳᬧᬦ᭄ᬤᬸᬯᬾᬥᬍᬫ᭄ᬲᬫᬶ᭞ᬩᬯᬸᬳᬕᬸᬂ᭞ᬳᭂᬗ᭄ᬲᬧ᭄ᬭᬶᬂᬧᬮᬮᬯᬲᬦ᭄᭞᭠

ᬭᬾᬭᬾᬦᬂᬫᬮᬸᬜᬭᬶᬢ᭞ᬳᬦᬓ᭄ᬢᬦᬶᬕᬸᬫᬶᬭᬶᬲᬶᬦ᭄᭞ᬜᬓᬓᬾᬦᬾᬜᬓᬓᬾᬢᭀ᭞ᬜᬾᬜ᭄ᬚᬦᬯᬂᬤᬶᬲᬲᬳᬶ᭞ᬗᬸᬤ᭄ᬬᬂᬤᬢᬧᬢᬹᬳᬸᬢᬶᬦ᭄᭞ᬜᬓᬦᭀᬧᬾᬂᬜᬓᬗᬫ᭄ᬩᬸᬄ᭞ᬓᬵ

ᬗ᭄ᬕᭀᬢᬾᬮ᭄ᬬᬂᬫᬦᬄ᭞ᬫᬢᬶᬳᬶᬩᬳᬶᬤᬸᬧ᭄ᬓᬳᬶ᭞ᬗ᭄ᬕᬶᬲᬶᬩᬮᬸᬂ᭞ᬓᬸᬤ᭄ᬬᬂᬢᬦᬶᬦ᭄ᬤᬫ᭄ᬧᭂᬄᬤᬫᬃ᭟᭠ᬉᬘᬧᬜ᭄ᬚᬤ᭄ᬫᬦᬾᬗᬬᬄ᭞ᬩᬸᬓᬜᬯᬦᬾᬗᬩᬩᬶᬦ᭄᭞ᬫᬲᬶᬬᬸᬭᬦ᭄ᬢ᭄ᬯᬭᬦᭀᬗᭀᬲ᭄᭞ᬢ᭄ᬯᬭᬗᬶ

ᬢᬗᬶᬢᬸᬂᬲᬓᬶᬢ᭄᭞ᬮᬓ᭄ᬱᬡᬲᬫᬶᬕᬢᬶ᭞ᬮᬶᬦ᭄ᬢᬗ᭄ᬕᬢᬶᬲᬫᬶᬧᬸᬧᬸᬢ᭄᭞ᬗᬚᬂᬩᬢᬸᬫᬶᬯᬄᬧᬭᬲ᭄᭞ᬧᬸᬜᬦ᭄ᬜᬸᬄᬩᬸᬯᬄᬢᬶᬬᬶᬂ᭞ᬲᬃᬯ᭄ᬯᬶᬧᬸᬧᬸᬢ᭄᭞ᬧᬬᬚ᭄ᬜᬦᬾᬓᬤᬶᬲ᭄ᬯᬃᬕ᭄ᬕᬦ᭄᭟ᬢᬾᬫ᭄ᬩᭀᬓ᭄ᬜ᭠

ᬦᬾᬫᬳᬶᬍᬳᬦ᭄᭞ᬧᬭᬲ᭄ᬢᬸᬲᬦᬾᬫᬲ᭄ᬮᬶᬓ᭄᭞ᬉᬮᬶᬓᬚᬫ᭄ᬩᬾᬢᬾᬮ᭄ᬓ᭄ᬮᭀᬤ᭄᭞ᬉᬮᬶᬓᬯᬸᬄᬫ᭄ᬩᬾᬢᬾᬮ᭄ᬓᬗᬶᬦ᭄᭞ᬩᬜ᭄ᬘᬶᬗᬄᬫᬵᬜ᭄ᬘᬓ᭄ᬲᬚᬶ᭞ᬧᬭᬲ᭄ᬫᬘᬭᬗ᭄ᬘᬗᬮᬸᬲ᭄᭞ᬫᬜᬦ᭄ᬤᬶᬂᬘ

ᬡ᭄ᬟᬶᬩᭂᬦ᭄ᬢᬃ᭞ᬅᬮᬸᬦᬮᬸᬦᬾᬓᬓᬮᬶᬄ᭞ᬲᬫᬶᬮᬸᬳᬸᬂ᭞ᬢ᭄ᬭᬕ᭄ᬢᬕᬾᬳᬮᬄᬲᬶᬧᬢ᭄᭟ᬢᬸᬯᬶᬜᬦ᭄ᬤᬂᬓᬕᬯᭀᬓᬂ᭞ᬧᬳᬶᬦ᭄ᬤᬶᬓ᭄ᬜᬗᭀᬜᬂᬩ᭄ᬘᬶᬓ᭄᭞ᬩᬮᬾᬦ᭄ᬜᬦᬾᬢ᭄ᬯᬭᬭᬯᭀᬲ᭄᭞ᬧ᭠

